	EST OBRESCENDI…    -   Paola Alcioni - 

Est obrescendi.

I obrescit fitianu

in sa praia, 

asuba ‘e is undas nostas
chen’’e pasu.

Ma giai di atesu tui

bis lompendi

fridu

s’esperu ‘e su sentidu.

Stimau, m’ap’a 

pratziri s’anima in duas

perras 

cun annugiu estremau, 

i ap’a fai vela 

faci a su disterru, 

portu chena luxerras 

aundi mai si pasiant

is caus.

De ingunis fueddus

mai naus ap’a cantai

chi ti lompant santzinaus

de is undas longas.

E tambeni t’ap’a stimai

de ingunis, anima bella.

E donnia bentu 

e donnia

barca chi at a torrai

t’at a nai su coru 

‘e circhiolla, sa bellesa

arrosa de follita, s’asula 

arrexini de cristallu 

de custa nea po tui 

aguantada pipìa.

No at essiri mai duenna

sbisurìa de issa e totu .

Ma cussu portu est

atesu. Tui no mi lessis

andai: stringimì sa manu.

Est obrescendi, no bis?

       I obrescit fitianu…

Albeggia.

Ed è un’alba incessante

nella spiaggia,

sopra le nostre onde

senza sosta.

Ma tu da lontano già

vedi giungere

freddo

il vespro del sentimento.

Amato, dividerò

la mia anima in due

parti 

con tristezza infinita,

e farò vela

verso l’esilio,

porto senza fari

dove non sostano mai

i gabbiani.

Da quel luogo parole

mai dette canterò

che ti giungano cullate

dalle onde lunghe…

E ancora ti amerò

da quel luogo, anima bella.

Ed ogni vento

ed ogni

barca che tornerà

ti dirà il cuore

d’arcobaleno, la bellezza

rosea di petalo, l’azzurra 

radice di cristallo 

di questa aurora per te 

mantenuta bambina.

Non sarà mai fantasma

scolorito di se stessa.

Ma quel porto è

lontano. Tu non lasciarmi

andare: stringimi la mano.

Albeggia, non vedi?

         Ed è un’alba incessante…


